
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 17 DE XANEIRO DE 2019,
BAIXO A PRESIDENCIA DO
SR. D. ALBERTO NURNEZ FEIJOO

DECRETOS
CONSELLERIA DE MEDIO AMBIENTE, TERRITORIO E VIVENDA

= Decreto polo que se crea e regula o Comité de Coordinacién da Rede de reservas
da biosfera de Galicia.

CONSELLERIA DE INFRAESTRUTURAS E MOBILIDADE

= Decreto polo que se aproba o cambio de titularidade a prol do Concello de Xinzo
de Limia de varios treitos de estradas.

ACORDOS
CONSELLERIA DE EDUCACION, UNIVERSIDADE E FORMACION PROFESIONAL

= Acordo polo que se aproba a actualizacién do Plan de infraestruturas educativas
2016-2021 e se da conta do balance de execucién das obras realizadas no
periodo 2016-2018.

CONSELLERIA DE POLITICA SOCIAL

= Acordo polo que se autoriza a tramitacién do expediente de gasto relativo a
contratacion suxeita & regulacién harmonizada para o servizo de reserva e
ocupacion de prazas de atencién residencial para persoas maiores en situacién de
dependencia en concellos da Comunidade Auténoma de Galicia. Procedemento
aberto e tramitacion ordinaria (expediente 116/2018). Orzamento total: un millén
cento setenta mil catorce euros con corenta céntimos (1.170.014,40 €). Valor
estimado: nove milléns novecentos trinta e nove mil douscentos oitenta e tres
euros con vinte céntimos (9.939.283,20 €).

INFORMES

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

* |nforme de seguimento dos procesos de reordenacién das entidades instrumentais
do sector publico autonémico de Galicia.

CONSELLERIA DE ECONOMIA, EMPREGO E INDUSTRIA

*» Informe sobre as axudas do lgape aos proxectos de investimento empresarial
(Galicia Inviste), cofinanciadas polo Fondo Europeo de Desenvolvemento Rexional,
no marco do programa operativo Feder Galicia 2014-2020.

CONSELLERIA DE CULTURA E TURISMO
= Informe sobre a Estratexia de turismo enogastronémico de Galicia: Galicia sabe.
CONSELLERIA DO MEDIO RURAL

= |nforme sobre a orde de axudas para a creacién de superficies forestais
cofinanciadas polo Fondo Europeo Agricola de Desenvolvemento Rural (Feader) no
marco do PDR de Galicia 2014-2020.

CONSELLERIA DO MAR

= |Informe sobre a Orde de decembro de 2018 pola que se establecen as bases e se
regula o procedemento para a concesién, en réxime de concorrencia competitiva,
de axudas para investimentos que fomenten a pesca sustentable para tripulantes
de buques pesqueiros, cofinanciadas co Fondo Europeo Maritimo e de Pesca
(FEMP) e se convoca para o ano 2019 o dito procedemento tramitado como
expediente anticipado de gasto.

MEDIO AMBIENTE CREA O ORGANO PARA COORDINAR E XESTIONAR O TRABALLO
NA TOTALIDADE DE RESERVAS DA BIOSFERA DE GALICIA

» QO Consello da Xunta aproba o decreto polo que se crea e regula o Comité de
Coordinacion da rede que conforman as seis reservas da biosfera que na
actualidade existen en Galicia

» O obxectivo é harmonizar a conservacion da diversidade bioloxica e cultural, co
fin de porelas en valor como elementos que contribuen ao desenvolvemento
sustentable e 4 mellora do benestar da poboacion

» Entre as suas funcions destaca a elaboracion de propostas sobre accions de
investigacion, coriecemento e sensibilizacion, e a actuacion como foro de
encontro e multidisciplinar, para establecer contactos con outras redes de
reservas

» Serd unha funcion propia proponer a designacion de novas reservas da biosfera
de Galicia, ou a modificacion das existentes, asi como emitir informe con cardcter
previo sobre as propostas de designacion de novas reservas

O Consello da Xunta na suta reunidon desta mana aprobou o decreto polo que se crea o
Comité de Coordinaciéon da Rede de reservas da biosfera de Galicia, un érgano colexiado
ao que corresponde o asesoramento e a coordinacién para a xestiéon da Rede de
reservas da biosfera de Galicia, creada polo Decreto 95/2017, do 21 de setembro.

O obxectivo é harmonizar a conservaciéon da diversidade bioléxica e cultural das
diferentes reservas da biosfera que existen na rexién, co fin de ponelas en valor como
elementos que contriblen ao desenvolvemento sustentable e & mellora do benestar da
poboacién. As reservas da biosfera son territorios cuxo obxectivo é harmonizar a
conservaciéon da diversidade bioléxica e cultural e o desenvolvemento econdémico e
social a través da relacién das persoas coa natureza.

Na actualidade, Galicia conta con seis reservas da biosfera, que en total suman
77.834,3 ha, das que duas, a do Xerés- Geres e a do rio Eo, Oscos e Terras do Burdn,
son coxestionadas pola Xunta de Galicia con Portugal e co Principado de Asturias,
respectivamente.

As outras catro reservas son a Reserva de Biosfera Terras do Mifo (Lugo), a primeira
reserva declarada en Galicia e a sexta mais grande en extensién de Espafia; a Reserva
de Biosfera Area de Allariz (Ourense), formada por unha ampla depresién morfotecténica
por onde discorre o rio Limia, rodeada dun rebordo montanoso do que destaca na sua
parte norte o macizo granitico de Allariz, por onde discorre encaixado o rio Arnoia. E a
segunda reserva de biosfera declarada no territorio galego.

A terceira das reservas da biosfera recofecida en Galicia é a Reserva de Biosfera Os
Ancares Lucenses e Montes de Cervantes, Navia e Becerrea (Lugo), que destaca desde
un punto de vista bioxeografico, dado que nela se atopa o limite entre didas rexiéns, o
extremo suroccidental da rexién Eurosiberiana e a rexién Mediterranea; e -por ultimo- a
Reserva de Biosfera As Marinas Corufiesas e Terras do Mandeo (A Coruia), situada no
noroeste da Comunidade Auténoma galega, dentro da provincia da Corufa, entre as rias
do Burgo e Betanzos, conformado polas bacias dos rios Mero e Mandeo.

Actualmente, traballase na elaboracién da candidatura para a declaracién da sétima
reserva, que seria a da Ribeira Sacra.

Funciéns do Comité

Entra as funcidéns que tera o dito comité de coordinaciéon estd a emisién de informes e
efectuar propostas neste eido de actuacién, asi como fomentar o traballo en rede,
proponendo proxectos que se poidan levar a cabo en todas as reservas da biosfera e a
elaboraciéon de propostas sobre acciéns de investigacidon, conecemento, sensibilizacion e
divulgacién e promover o conecemento e a difusidn dos valores da reservas.

Asi, os obxectivos que se perseguen son a creacidon de novos vinculos entre as reservas
da biosfera declaradas en Galicia e o reforzamento dos xa existentes, propiciando a
colaboracién entre todas as reservas integrantes da Rede e fomentando a sua
colaboracién na realizacién de proxectos comuns, é dicir, actuar como foro de encontro
interdisciplinar e establecer contactos con outras redes. Ademais, coordinard a
informacién e axudard na elaboracién de proxectos europeos estatais ou rexionais de
financiamento especifico.

Tamén serd da sGia competencia emitir informe, con caracter previo, sobre as propostas
de designacién de novas reservas da biosfera, e proponer a designacién destas ao titular
da conselleria con competencias en materia de conservacién da natureza.

Nese sentido, preténdese reforzar e pér en valor as Reservas da Biosfera de Galicia,
como elementos que contriblen ao desenvolvemento sustentable e & mellora do
benestar da poboacién, asi como promover o cofiecemento e a difusidon dos valores das

reservas da biosfera de Galicia.

Orde de axudas

Coémpre recordar que as reservas da biosfera comprenden unha zona protexida, a zona
nucleo, e unha zona que non conta cun réxime de proteccién adicional e na cal, polo
tanto, é posible levar a cabo un desenvolvemento econémico do espazo.

Comunicacién da Xunta de Galicia % FONDO EUROPEO DE
San Caetano, s/n - 15704 Santiago de Compostela xR ?j;iﬂ‘f;:ﬁsg:ggr%iﬂgaﬂ“
Tel.: 981 541 238/42/51 - Fax: 981 541 252/41 2 %

icaci Xt FONDO SOCIAL EUROPEO
Correo-e: comunicacion@xunta.gal -~ FOHDO0 SOCIAL EUROPER

UNION EUROPEA



ain
E%E é‘égmlcm % Xacobeo 2021 thCIB

INFORMACION AOS MEDIOS
Consello da Xunta

Asi, co obxectivo de impulsar e potenciar o funcionamento das reservas e da sua rede,
a Conselleria de Medio Ambiente convocara unha orde pola que se establecerad unha lifa
de axudas para estudos e investimentos vinculados ao mantemento, & recuperaciéon e a
rehabilitacién do patrimonio cultural e natural das poboaciéns, das paisaxes rurais e das
zonas con alto valor natural, incluidos os seus aspectos socioecondmicos, asi como as
iniciativas de sensibilizacién ecoldéxica dentro desta rede de reservas de la Biosfera de
Galicia. A estas actuaciéns, que seran cofinanciadas co Fondo Europeo Agricola de

Desarrollo Rural (Feader), destinaranse 600.000 euros.

O CONSELLO DA XUNTA APROBA A TRANSFERENCIA AO CONCELLO DE
XINZO DE LIMIA DOS TRAMOS URBANOS DA AVENIDA DE PORTUGAL, RUA
DOUS DE MAIO E AVENIDA DE CELANOVA

» O Executivo autondmico autoriza o cambio de titularidade dunha parte dos treitos
das estradas autondmicas OU-304, OU-301 e OU-531, ao seu paso pola vila ourensd

» A transferencia incliese no convenio de colaboracion entre a Conselleria de
Infraestruturas e Mobilidade e a Administracion local para adecuar a rede viaria do
municipio a sua realidade funcional, cun investimento autonomico de mdis de 2 M€

» O cambio de titularidade tramitase de acordo co previsto na Lei 8/2013, do 28 de
xuno, de estradas de Galicia, que establece que deberd ser aprobado mediante
decreto da Xunta e proposta da conselleria competente en materia de estradas

» Coa transferencia, a Administracion local serd a responsable da conservacion destes
treitos e poderd actuar de modo acorde coas suas caracteristicas, e non serd xa de
aplicacion as restricions da normativa autonomica de estradas

O Consello da Xunta autorizou hoxe a transferencia ao Concello de Xinzo de Limia
dunha parte dos tramos urbanos das estradas autonémicas OU-304, OU-301 e OU-531,
que percorren o nucleo desta vila ourensa, e que se conecen, respectivamente, como
avenida de Portugal, ria Dous de Maio e a avenida Celanova.

Esta cambio de titularidade materializase tras a sinatura do convenio de colaboraciéon
entre a Conselleria de Infraestruturas e Mobilidade e o Concello de Xinzo da Limia para
adecuar a configuracion da rede viaria da vila & sua realidade funcional, cun
investimento autondémico de mais de dous milléns de euros, e que foi aprobado o
pasado 31 de outubro polo Goberno galego.

O Departamento de Infraestruturas da Xunta emitiu informe favorable sobre a
transferencia dos tramos urbanos destas tres estradas autondmicas que percorren o
nucleo de Xinzo, cuxa titularidade comprometeuse a asumir a Administraciéon local no
citado convenio para favorecer a explotacién das infraestruturas desde o punto de vista
municipal.

Un dos treitos que se transfire esta na estrada OU-304, de Xinzo de Limia a Baltar,
conecido coma avenida de Portugal, do punto quilométrico O +000 ao O0+560. E outro
situado na estrada OU-301, a rua Dous de Maio, entre o punto quilométrico O e o
0+ 730, mantendo dentro da Rede autondmica de estradas a glorieta existente nesta
zona.

Ademais, na estrada OU-531, transfirese o tramo que se corresponde coa avenida de
Celanova, entre o punto quilométrico O e o 0+ 360, que coincide coa glorieta de
interseccion coa pista Zepetal. E posponse a transferencia do tramo entre o punto
quilométrico 0+360 e 0+ 750, ata que se execute a mellora da via municipal que
comunica a estrada OU-531 coa N-525.

O cambio de titularidade tramitase de acordo co previsto na Lei 8/2013, do 28 de xuno,
de estradas de Galicia, que establece que deberd ser aprobado mediante decreto da
Xunta, por proposta da conselleria competente en materia de estradas e logo do acordo
entre as administraciéns afectadas.

Coa transferencia, o Concello de Xinzo de Limia sera o responsable da slila conservacion
e mantemento e podera actuar sobre estas vias de modo acorde coas suas
caracteristicas, e non serdn xa de aplicaciéon as restricibns da normativa autondmica de
estradas, como as limitaciéns de usos ou actividades nas slas marxes ou 0S accesos.

A cesion destes treitos da Rede autondmica de estradas ao municipio ourensan
formalizarase mediante sinatura da acta de entrega no prazo dos dous meses seguintes
a sua publicacién no Diario Oficial de Galicia.

A XUNTA INCREMENTA EN CASE UN 70% O ORZAMENTO DO PLAN DE
INFRAESTRUTURAS EDUCATIVAS E AMPLIA A SUA VIXENCIA ATA 2021

» En 6 anos destinaranse preto de 200 millons de euros & mellora de centros de
ensino, ampliacion e construcion doutros novos

» A obra nova supdn madis de 76 milléns de euros, o que permite dar resposta &s
necesidades de escolarizacion das zonas de maior crecemento demogréfico

= SO no impulso e equipamento de centros de FP investiranse mdis de 26,6 millons de
euros

A Conselleria de Educacién, Universidade e Formacién Profesional incrementara en case
un 70% o orzamento destinado ao Plan de dotacidon de infraestruturas educativas, que
amplia a sla vixencia ao periodo 2016/21 (un ano madis). Asi se reflicte no informe
analizado hoxe polo Consello da Xunta, no cal se recolle un orzamento de preto de 200
milléns de euros para obras nestes seis anos, respecto dos 118 millébns previstos
inicialmente.

Xa nos tres primeiros anos de desenvolvemento do plan a Conselleria de Educacién
executou un investimento de mais de 93,8 milléns de euros, o que supdén un 21% mais
do inicialmente estimado.

O desenvolvemento do Plan de infraestruturas educativas ata o ano 2021 prevé a
execucion de 34 actuacions de obra nova (construcién, ampliacion e reformas
importantes), as cales se destinaran mais de 45,5 millons de euros. Nesta epigrafe
compre salientar a construciéon de novos centros educativos como un CEIP en Ames,
outro en Arteixo e un mais en Vilalonga (Sanxenxo), entre outros. Ademais,
continuarase con obras importantes como a renovacién do CIFP Carlos Oroza
(Pontevedra) e realizaranse ampliaciéns de grande envergadura no CEIP de Lamas de
Abade (Santiago de Compostela), IES Sanxillao (Lugo), IES Plurilingie Antén Losada
Diéguez (A Estrada), IES Aquis Celenis (Caldas de Reis) e IES de Salvaterra de Mifo.

Asi mesmo, incliese unha previsién para a creacién dun centro galego de innovacién da
FP en Ourense, cun investimento de 3,5 milléns de euros. En calquera caso, pendente
dos acordos coa Deputaciéon Provincial.

Por outra banda, a Conselleria continuarad renovando as instalaciéns dos centros mais
antigos para adecualas as necesidades actuais. Neste sentido, para o periodo 2019/20
estan previstas 16 actuaciéns de rehabilitacién enerxética, o que supora un
investimento de mais de 8,8 milléns de euros. Estas obras consisten na mellora da

cuberta, da carpintaria exterior, falsos teitos, renovacién de luminarias, illamento de
fachada e traballos de pintura e de identidade corporativa.

Segundo as previsions da Conselleria, s6 en 2019 esta previsto licitar, adxudicar e
executar un total de 30 actuaciéns, o que supord un investimento de 33,7 milléns de
euros.

Impacto do plan

Esta previsto que cando remate a execucidon do plan se tenan realizado actuaciéns en
116 centros educativos galegos, o 10,6% dos centros publicos, das que se beneficiaran
mais de 33.000 alumnos. No referido & distribucién territorial, en 2021 teranse realizado
obras en centros de ensino de 72 concellos, 0 23% do total.

Coémpre salientar o peso da obra nova no conxunto do plan, & cal se destinan mais de
76 milléns de euros do total do orzamento, asi como das melloras en centros de
formacién profesional, de acordo co impulso que o departamento educativo da Xunta de
Galicia esta a dar a estas ensinanzas. Non en balde, no periodo 2016-2021 destinaranse
mais de 26,6 millons de euros a obras en centros que imparten ciclos formativos,
ademais doutros 7,1 milléns para equipamento adecuado as necesidades de innovacion
na FP.

Deste xeito, dase resposta as necesidades de incremento de prazas no sistema
educativo publico galego, especialmente nas zonas de maior crecemento demografico;
asi como ao crecemento da matricula na Formaciéon Profesional.

A execuciéon do Plan de infraestruturas educativas supora, ademais, un importante
impulso da actividade econdémica: mais do 70% das empresas que se contrataron e
contratardn poderian ser pemes con domicilio en Galicia. Isto supén xerar ou manter
case 1.200 empregos directos. Ademais, o volume de compra a provedores galegos
achégase a 11 milléns de euros.

Balance do executado

O desenvolvemento do Plan no periodo 2016-2018, cun investimento de mais de 93,8
milléns de euros deixa un balance de mais de 30,7 milléns en obra nova executada a
través de 15 actuacidons entre as cales hai que destacar a construcion de dous novos
centros (IES de Soutomaior e CEIP de Culleredo), a ampliacién doutros 11 e importantes
melloras noutros dous. Destas actuacidns beneficianse xa mais de 10.000 estudantes.

Asi mesmo, e no marco do compromiso ambiental da Conselleria, destinaronse case 14
milléns de euros a obras de eficiencia enerxética, o que supuxo executar o 70% dos
fondos Feder destinados a este fin a través de 29 actuaciéns en centros educativos das

catro provincias galegas. Con estas melloras acadouse un aforro enerxético de 6.7
milléns KwH/ano.

Por outra banda, os investimentos en RAM (reforma, ampliacién e mellora) superaron os
39,1 milléns de euros, cos cales se realizaron 1.572 actuaciéns, a maior parte delas
(26,8%) sobre as cubertas dos centros, seguidas de traballos de acondicionamento
xeral (14%). Os aproximadamente 10 milldns restantes destindronse a actuaciéns en
mellora funcional, integraciéon e sinaléctica.

A XUNTA GARANTE A CONTINUIDADE DA ATENCION RESIDENCIAL A PRETO
DUN CENTO DE PERSOAS DEPENDENTES EN 6 MUNICIPIOS PONTEVEDRESES

» Autorizase a renovacion de 90 prazas publicas en centros privados da provincia de
Pontevedra: 20 no concello de Vilagarcia de Arousa, 19 no de Forcarei, 18 no de
Cangas, outras tantas no municipio de Ribadumia, 10 no concello de Vigo e 5 no de
Vilaboa

» O importe inicial do contrato para este exercicio ascende a 1,2 millons de euros e
ofrece a posibilidade de prorrogalo ata un mdximo de 5 anos, polo que o seu valor
total ascende a 10 milléns de euros

O Consello da Xunta de Galicia autorizou hoxe o contrato para a renovacion de 90
prazas publicas de atencién & dependencia en centros privados de seis municipios da
provincia de Pontevedra, distribuidas do seguinte xeito: 20 no concello de Vilagarcia de
Arousa, 19 no de Forcarei, 18 no de Cangas, outras tantas no municipio de Ribadumia,
10 no concello de Vigo e 5 no de Vilaboa. Esta medida garante a continuidade desta
prestacion e consolida unha atencién residencial especializada que ten en conta as
necesidades e os desexos das persoas dependentes.

O importe inicial do contrato, que abarcara inicialmente desde o vindeiro 29 de abril (que
é cando vence o actual) ata o 31 de decembro deste ano, é por 1,2 milléns de euros.
Ademais, recollese a posibilidade de prorrogalo ata acadar unha duracién maxima de
cinco anos, polo que o seu valor total ascende a 10 milléns de euros. Deste xeito,
asegurase unha maior estabilidade tanto econdmica como organizativa, o que
repercutird de xeito moi positivo na atencién das persoas usuarias.

A entidade coa cal se contratara cada un dos seis lotes decidiranse en funcién dun
baremo en que se terdan en conta aspectos como o prezo ofertado, a ratio de persoal de
atencion directa, a estabilidade no emprego, a metodoloxia de intervencién coas persoas
usuarias ou a presentacidon dun plan de formacién continua para os profesionais do
centro.

Coémpre recordar que desde 2009 o nimero de persoas en situacion de dependencia que
disponen dun servizo de atencién se multiplicou por catro, ata superar hoxe as 60.000.
Isto supdn ter cumprido, en sé dous anos, o obxectivo proposto para toda a lexislatura e
sitda a ratio de atenciéon no 88,5%, oito puntos por riba da media nacional.

O PLAN DE RACIONALIZACION DA ADMINISTRACION PARALELA DA XUNTA
SUPRIMIU 88 ENTES E AFORROU MAIS DE 90 MILLONS DE EUROS

= QO Consello da Xunta informou hoxe do estado actual do Plan de racionalizacion, do
cal sO0 quedan por executar oito operacions

» Q@Galicia serd a primeira Comunidade en completar un proceso global de
reestruturacion da Administracion instrumental, tras intervir sobre 160 organismos

O Consello da Xunta anunciou hoxe o informe de seguimento dos tres plans de
avaliacion do Plan de Racionalizacion da Administracién Paralela, como proceso integral
gue inclie non sé a supresién de organismos innecesarios senén tamén a mellora da
eficacia dos que seguen operando, e que a nivel global recolle a baixa de 88 entidades;
quedan s6 8 procesos pendentes de execucion e 637 medidas de eficiencia xa
implantadas, o que comporta un aforro para as arcas publicas de preto de 90 milléns de
euros.

En canto aos avances acadados respecto do anterior seguimento do Plans son a
liquidaciéon de Turgalicia, ,a extincion de INGACAL e a reconversion na Axencia de
Calidade Alimentaria, a baixa por separacion da Fundacion do Centro Tecnoléxico de
Telecomuniciéns de Galicia (Gradiant); un total de 19, recomendacidns mais
implantadas nas entidades que seguen en funcionamento e mais de 10,2 milléns de
aforro con respecto ao aforro rexistrado con ocasién do anterior seguimento.

Nas 64 entidades que continuaran operando, o traballo realizado polos auditores nos
ultimos meses valeu para incluir ata 637 recomendacions de mellora, facendo un total
de 800. Estas recomendaciéons inciden en ambitos coma o control financeiro, a
reordenacion de espazos, a diversificaciéon de actividades, a distribucién de recursos
materiais e humanos ou a orientacién estratéxica.

Plan de racionalizacién

En canto se complete a execucién desta terceira fase, Galicia converterase na primeira
comunidade auténoma de Espafa en completar un proceso global de reestruturacién da
stia Administraciéon instrumental, tras intervir sobre 160 organismos nun proceso
pioneiro de reducidén, simplificacién e adaptaciéon da sua estrutura ao actual contexto
econdémico.

Ao final deste ‘macroproceso’ -que comprende os tres plans de racionalizaciéon
activados e algunhas operaciéns puntuais de axuste realizadas féra deles- a Xunta tera
suprimido 96 organismos en total e outros 64 terdn sido optimizados despois de
introducir neles importantes melloras de eficiencia tras un intenso traballo de auditoria
interna.

Ademais, a Xunta comprometeuse a facer do proceso de racionalizacién unha garantia
de permanencia e mellora continua, e por iso a propia Lei de racionalizacién do sector
publico autonémico, aprobada recentemente, incorpora a obriga de realizar
periodicamente plans de avaliacién e reestruturaciéon, tanto da Administracién xeral
como da instrumental.

O obxectivo destas acciéns é o mesmo que leva guiando a actuacion do Goberno galego
desde o ano 2009: evitar duplicidades, gafar en eficacia e transparencia, adelgazar a
Administracién, e que non sexan organismos instrumentais os que presten servizos e
actividades que poden prestar de igual ou mellor xeito as consellerias das cales
dependen, e a un menor custo.

O PROGRAMA GALICIA INVISTE APOIARA 140 NOVAS PEMES PARA QUE
DESENVOLVAN PROXECTOS QUE SUMAN PRETO DE 40M€

» A Conselleria de Economia, Emprego e Industria cobre con estas axudas ata o 30%
do investimento, o que contribde tanto 4 creacion como ao mantemento de postos
de traballo nas pequenas e medianas empresas

» Ademais de consolidar os apoios especificos a investimentos realizados nos
concellos emprendedores, a actual convocatoria incorpora o reforzo &s iniciativas
innovadoras e incentiva a contratacion das persoas con discapacidade

» O Goberno galego impulsa con esta actuacion o desenvolvemento de proxectos en
ambitos como a industria manufactureira, a loxistica ou o sector TIC, con
investimentos subvencionables comprendidos entre 50.000 euros e dous millons

» As comparniias poderdn dedicar con estas axudas a obra civil, maquinaria e bens de
equipo para a creacion de novos establecementos ou para a ampliacion,
modernizacion ou diversificacion dos establecementos existentes

» A Xunta aprobou ata o de agora, a través do Galicia Inviste e dos Incentivos
Rexionais que xestiona o Igape, 170 proxectos que dan emprego a preto de 2.500
persoas

A Xunta, a través da Conselleria de Economia, Emprego e Industria, apoiara con 9M£€ a
nova convocatoria do programa Galicia Inviste, que se publicard mana no Diario Oficial
de Galicia (DOG), e que mobilizarad preto de 40 milléns de euros en 140 novos proxectos
empresariais.

Ao abeiro deste programa do Igape, Galicia impulsa a competitividade das pequenas e
medianas empresas da Comunidade, asi como ratifica o seu compromiso co tecido
empresarial galego & hora de facilitarlle o acceso ao financiamento que precisa para a
realizacién de investimentos, o que contrible & xeracién e ao mantemento de postos de
traballo.

Galicia Inviste dirixese a iniciativas de pemes que conten con plans empresariais que
oscilen entre os 50.000 euros e os 2M€, e os apoios recibidos poden chegar a cubrir ata
o 30% do investimento subvencionable no caso das pequenas empresas e ata o 20%
no caso das medianas.

O incentivo & contrataciéon das persoas con discapacidade é unhas das novidades que
introduce esta nova convocatoria do programa, que fomenta o mantemento e a creaciéon
de emprego en xeral, e outorga o dobre de puntuacién para acceder ds axudas a aquelas
empresas que contraten persoas con capacidades diferentes. Ademais deste criterio
para a concesion, o Galicia Inviste presta especial atencién ao tamano das empresas.

Neste sentido, nesta edicion destaca tamén a aposta pola innovacién, que introduce
como novidade que son subvencionables aqueles proxectos de calquera sector que
obtefian un informe de Axencia Galega de Innovacién (Gain) que os acredite como
innovadores. Céompre resaltar que o Galicia Inviste deste ano permitira por primeira vez a
adquisicion de edificacidons e construciéns de segundo uso.

Os beneficiarios desta actuacidon son as compafias que desenvolvan proxectos novos ou
de ampliacién dos existentes nos sectores das industrias extractiva e manufactureira; de
xestidon e valorizaciéon de residuos; reparacién de vehiculos; loxistica; hostalaria; sector
TIC e servizos técnicos.

Os investimentos que se apoian poden estar relacionados coa obra civil, a adquisicion
de maquinaria e de bens de equipo para a creacidon de novos establecementos ou para a
modernizacion e diversificacién dos existentes. Deste xeito, o programa Galicia Inviste
coincide cos obxectivos fixados na Lei de implantacién empresarial para facer de Galicia
o lugar idéneo onde o tecido industrial pode poner en marcha novos proxectos.
Ademais, no caso de que as iniciativas empresariais se implanten nos Concellos
Emprendedores, tamén se apoiaran os investimentos nos terreos ata o limite do 10% do
gasto total subvencionable.

A Administraciéon autonémica, a través do Galicia Inviste -4 espera da resolucidon da
ultima convocatoria- e dos incentivos rexionais, que xestiona o lgape, aprobou desde
2016 ata o de agora 170 proxectos que dan emprego a preto de 2.500 persoas,
achegando axudas que superaron os 50 milléns de euros e que facilitaron investimentos
de preto de 500 milléns de euros.

A NOVA ESTRATEXIA DE TURISMO ENOGASTRONOMICO ‘GALICIA SABE’
COMBINARA A POSTA EN VALOR DA TRADICION E VANGARDA CULINARIA GALEGA
CO IMPULSO DA COMPETITIVIDADE DO SECTOR PRIMARIO

» O documento marcaré a folla de ruta para promover o reconnecemento, a proteccion e
a difusion local, nacional e internacional da cultura gastrondmica e a enoloxia

» F un proceso transversal e dindmico no cal se integran todos os axentes e que
implica diferentes departamentos do Goberno galego e do sector privado

O Consello da Xunta deu conta hoxe dos avances na Estratexia Galicia Sabe, un plan
gue marcara a nova folla de ruta transversal e dinamica do turismo enogastronémico
gue pretende converterse nunha guia para promover o reconecemento, a proteccion e a
difusién local, nacional e internacional da cultura enogastronémica de Galicia. Tratase
dun documento no cal se recollen as principais linas de actuacién e as prioridades para
promover un turismo enogastrondmico sustentable e baseado nos produtos autdéctonos
e de tempada, no valor das persoas e na paisaxe.

Estruturado en cinco linas de accién e dez retos estratéxicos para desenvolver nos
vindeiros catro anos, Galicia Sabe integra todos os axentes que participan na cadea de
valor da cultura gastrondmica de Galicia e facilita a aproximacion do sector alimentario e
do turismo a través do crecente protagonismo da gastronomia e da enoloxia nas
motivaciéns para visitar Galicia. Para iso, combinarase a posta en valor da tradicién e
vangarda culinaria galega co impulso da competitividade do sector primario.

Coa posta en marcha desta estratexia, na cal a Xunta estd a traballar activamente,
lograrase impulsar un modelo de desenvolvemento sustentable e responsable, baseado
na historia e a identidade cultural, a importancia do sector da alimentacién e o vifno, o
conecemento, a innovacién, o capital humano e a creatividade; compatible co equilibrio
territorial, o mantemento da vida no medio rural e no mar, e tamén coa mellora da
calidade de vida da cidadania.

Implicacién de todo o Goberno autonémico

Galicia Sabe implica diferentes departamentos da Xunta de Galicia e o sector privado.
Tratase do recofiecemento e a proteccidon da cultura enogastronémica de Galicia; o
impulso do conecemento, da formacién e o I+D+i, o impulso de produtos e linas de
traballo de turismo enogastronémico de Galicia, a renovacién do mercadotecnia e
comunicaciéon e do modelo de gobernanza. Con esta folla de ruta preténdese aumentar a
participacion da poboacién en Galicia en experiencias e viaxes de turismo
enogastronémico, conseguir unha maior diversificacion nos produtos para chegar ao
mercado nacional e darlles, asi mesmo, prioridade a paises como Reino Unido, Alemana,
Francia, Italia e os Estados Unidos.

Cémpre destacar tamén que os principais retos en que afondard este instrumento son o
impulso e o reconecemento da enogastronomia como un elemento clave da identidade
cultural de Galicia; a promocion dunha proposta de turismo enogastronémico
sustentable de Galicia baseada en produtos locais de proximidade e de tempada, no
valor das persoas e a paisaxe ou dos diferentes territorios de Galicia, e o recofecemento
das boas practicas. Pretende tamén articular un conxunto de programas orientados a
mellora da competitividade, & innovacién e & creacidn de produtos e a aumentar a
rendibilidade do turismo enogastronédmico de Galicia para reequilibrar o
desenvolvemento territorial aproveitando os recursos da producién alimentaria do
interior da Comunidade auténoma. Cémpre destacar, igualmente, tamén a necesidade
de construir un relato co obxectivo de renovar estratexias de mercadotecnia e
comunicaciéon e situar a Galicia como destino enogastronédmico de referencia nos
mercados nacionais e internacionais. Tamén incentivar entre o publico galego a aposta
pola calidade e variedade do turismo enogastrondmico e propofer un modelo de
gobernanza para alifar os distintos obxectivos estratéxicos e, finalmente, desenvolver e
dinamizar territorios vitivinicolas.

Proceso de elaboracién

A elaboraciéon da estratexia Galicia Sabe baséase nunha analise da oferta e do sistema
de innovacién do turismo enogastronémico de Galicia, nun estudo de fontes secundarias
e na elaboracién do mapa de valor que se compdn dunha base de datos de recursos de
turismo enogastrondmico e un atlas enogastronémico de Galicia.

Esta investigaciéon pon de manifesto que a gastronomia é a segunda motivaciéon dos
turistas que viaxan a nosa Comunidade. Deste xeito, o turismo gastronémico situase en
cuarto lugar na lista das actividades realizadas polos turistas, e a gastronomia é xa o
segundo elemento mellor valorado na experiencia dos que visitan Galicia. O analise do
panorama actual tamén revela que Galicia ten unha grande oportunidade de converterse
nun destino lider se reposiciona a sUa gastronomia tradicional baseada nun abundante,
variado e diverso produto de altisima calidade local. Con todo, o estudo tamén revela
gue nos mercados internacionais existe certo desconecemento de Galicia como destino
neste eido, pero tamén que o Camino de Santiago pode ser un grande atractivo para o
desenvolvemento da enogastronomia de calidade na Ruta Xacobea.

A XUNTA FOMENTARA A PLANTACION DE 4.000 HECTAREAS DE
FRONDOSAS E CONIFERAS CUNHA ACHEGA DE SETE MILLONS DE EUROS

» A través destas subvencions da Conselleria do Medio Rural, coas que se espera
chegar aos 200 beneficiarios, forestaranse novos terreos con pineiros, carballos,
castifieiros e nogueiras, entre outras especies

» Nos tres dltimos anos plantdronse preto de 8.000 hectdreas de terreo con estas
especies e accederon a estas axudas case 400 beneficiarios en toda Galicia

A Xunta destina un total de sete milléns de euros na convocatoria de 2019 &s axudas
para a creacion de superficies forestais. Con estes fondos espérase chegar aos 200
beneficiarios e plantar frondosas e coniferas, tales como pineiros, carballos, castineiros
e nogueiras, nunha superficie de 4.000 hectareas.

O Consello da Xunta deu luz verde & convocatoria destas axudas e fixo balance do
investido nesta materia nos tres Uultimos anos. Asi, nos tres Uultimos exercicios
subvencionouse a plantaciéon de coniferas e frondosas en preto de 8.000 hectareas de
terreo. En total, nese periodo, as distintas convocatorias dotaronse con ata 19,2 milléns
de euros. Os beneficiarios que recibiron axuda para esta finalidade foron 392.

Asi, a orde deste ano, que sairad publicada en vindeiras datas no Diario Oficial de Galicia,
conta cun orzamento de sete milléns de euros para duas anualidades, cofinanciado co
Fondo Europeo Agricola de Desenvolvemento Rural (Feader).

Os beneficiarios destas axudas son as sociedades de fomento forestal (Sofor), os
propietarios particulares de forma individual e as asociacidns e agrupacions de
propietarios particulares formalmente constituidas e inscritas no Rexistro de Asociaciéns
da Xunta de Galicia. Tamén poderdn optar a elas as cooperativas agrarias, 0S pro
indivisos, os montes de varas, abertais, de voces, de vocerio e fabeo, as comunidades
de bens, as entidades locais, outras persoas xuridicas e as comunidades de montes
vecinais en man comun.

No que respecta as actuacidéns subvencionables, incliense os gastos de plantaciéon
forestal e da area de defensa contra os incendios forestais, é dicir, o tratamento da
vexetacidn preexistente, a preparaciéon previa do terreo, a adquisicién de planta, asi
como os gastos da plantaciéon propiamente dita. Asi mesmo, tamén son susceptibles de
subvencién as infraestruturas de acompanamento e as obras complementarias.

OS TRIPULANTES DE BUQUES PESQUEIROS GALEGOS PODERAN ACCEDER A
UNHA AXUDA DE ATA 75.000 EUROS PARA A ADQUISICION DA SUA
PRIMEIRA EMBARCACION

» A Conselleria do Mar busca favorecer a remuda xeracional no sector e que
marifneiros con experiencia se incorporen a actividade como armadores

» As achegas dirixense a profesionais de menos de 40 anos para a compra dun
barco pertencente a un segmento de frota que estea en equilibrio respecto da
capacidade pesqueira e dos recursos pesqueiros disporiibles

» A estas achegas, cofinanciadas co Fondo Europeo Maritimo e de Pesca (FEMP), a
Xunta destina 400.000 euros

= As persoas interesadas en cursar as solicitudes no marco da convocatoria de
axudas de 2019 poderdn consultar os requisitos e a documentacion necesaria na
orde que publicard o Diario Oficial de Galicia nos proximos dias

O Consello da Xunta analizou hoxe un informe sobre a convocatoria de 2019 de axudas
a tripulantes de buques pesqueiros galegos para investimentos que fomenten a pesca
sustentable e que ten como obxectivo impulsar que estes marifeiros adquiran a sua
primeira embarcacién e inicien a actividade como empresarios. A estas achegas,
cofinanciadas co Fondo Europeo Maritimo e de Pesca (FEMP), a Xunta destina 400.000
euros. O investimento maximo subvencionable serd o do prezo de adquisicién do buque
e a axuda serd o 25% do dito custo, sen que en ningln caso esta sexa superior a
75.000 euros.

Con esta medida a Xunta pretende favorecer a remuda xeracional no sector e a
incorporacién a actividade como armadores de marineiros con experiencia. Asi, poderan
beneficiarse destas subvenciéns os tripulantes de buques pesqueiros con porto base
en Galicia que tenan menos de 40 anos no momento de presentar a solicitude.

O informe sinala que son obxecto destas achegas os investimentos para a adquisicion
dun buque pesqueiro pertencente a un segmento de frota que estea en equilibrio
respecto da capacidade pesqueira e os recursos pesqueiros dispofiibles. E dicir, aqueles
nos cales o nimero de embarcaciéns estd axustado as existencias das especies
pesqueiras que capturan, polo que non pode haber sobreexplotacién, un requisito
indispensable imposto pola Unién Europea. Os interesados tamén deben estar dados de
alta no réxime dos traballadores do mar e ter traballado polo menos cinco anos como
pescadores ou ter a titulaciéon profesional exixida segundo o tipo de embarcaciéon que
adquiran.

Ademais, o bugue que se compre ten que estar operativo e inscrito no Censo de frota
pesqueira operativa e no Rexistro de buques pesqueiros de Galicia, ter unha eslora total
inferior aos 24 metros, ter entre 5 e 30 anos de antiglidade e estar equipado para a
pesca marina.

As persoas interesadas en cursar as solicitudes poderdan consultar os requisitos e a
documentacién necesaria na orde que publicard o Diario Oficial de Galicia nos vindeiros
dias. O prazo de presentacion de solicitudes serd dun mes contado desde o dia seguinte
ao da sua publicacién no DOG.

Esta lina de axudas enmarcase no Fondo Europeo e Maritimo de Pesca (FEMP), que
financia proxectos de aplicacion da nova politica pesqueira comun (PPC) e presta apoio
financeiro aos pescadores, acuicultores e poboaciéns costeiras para a sla adaptacion as
novas normas.

